
பெறுகிறது. அது அதுவாதல் என்று இலக்கணத்திலும் தர்க்கத்திலும் கூறுகிறார்களே அதுபோலத்தான் இதுவும், பக்தியின் பயன் பக்தி பண்ணுவதேயாகும் அல்லது கும்பிடுவதன் பயன் கும்பிடுவதேயாகும். அனுபவத்தாலன்றி வேறு வகையில் விளங்கிக் கொள்ள முடியாத இதனை இந்தளவில் நிறுத்திப் பக்தி இலக்கியம் பற்றிச் சற்றுக் காண்போம்.

சங்கப் பாடல்களில் ஆதிரை முதல்வன், நீலமணி மிடற்று ஒருவன், கறைமிடற்று அண்ணல் முதலாக 30 பேர்கள் சிவபெருமானுக்கும்; ஆதிமுதல்வன், அஞ்சரவன் தோழன், சூரிய அரித்துவேலன், புள் அணி நீள்கொடிச் செல்வன் முதலாக 35 பேர்கள் திருமாலுக்கும்; ஆலமர் செல்வன் அணிசால் மகன், கண்ட செல்வன், குமாரவேல், சேவலங் கொடியோன் முதலாக முருகக் கடவுளுக்கு 35 பேர்களுக்கு மேற்பட்டும் வருகின்றன. எனவே கடந்து நிற்கின்ற கடவுட் பொருளைப் பல்வேறு பெயரிட்டு அழைத்து அன்பு செலுத்தும் அடிப்படை பழந்தமிழ் இலக்கியத்திலும் நிரம்பக் காணப்படுகின்றது.

அடுத்துச் சிலப்பதிகாரத்திலோவெனில், “திரு அமர் மார்பன் கிடந்த வண்ணமும், (சிலம்பு 11, 40) செங்கண் நெடியோன் நின்ற வண்ணமும்” (சிலம்பு; 11, 5) மட்டுமல்லாமல் பிறவா யாக்கைப் பெரியோன் (சிலம்பு. 5, 169) முதலாகப் பல்வேறு கடவுளர்களைப் பற்றிப் பேசுவதும், “திருமால் சீர்கேளாத செவி என்ன செவியே’’ (சிலம்பு: 17, 35 என்று பேசுவதும், சமய உணர்வையும்

		 இப்பக்கம் கடைசியாக 8 மார்ச்சு 2018, 07:24 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

